
				এই পাতাটির মুদ্রণ সংশোধন করা প্রয়োজন। 
8ᎣᏓr বঙ্গের বাহিরে বাঙ্গালী ।
ভরতপুর মথুরামণ্ডলের পশ্চিমে আগ্রা হইতে ৩৫ মাইল দূরে অবস্থিত। ইহার অধিকারভুক্ত কাম্যবন বা কদম্ববন আধুনিক “কামন” ব্ৰজমণ্ডলের অন্তর্গত একটী প্রাচীন প্ৰসিদ্ধ তীর্থ। বৈষ্ণবগণ এই তীৰ্থ দৰ্শন মানসে ভরতপুরে আগমন করিয়া থাকেন। রাজপুতানাস্থ এই মিত্ররাজ্যের উত্তরে গুরগাওঁ, পূর্বে আগ্রা, দক্ষিণে জয়পুর, কেরোলী ও ধােলপুর এবং পশ্চিমে আলবার কর্তৃক বেষ্টিত। ইহা পরিসরে জ্যামেকা দ্বীপের সমতুল্য এবং প্রজাবহুল। ভরতপুরের দুৰ্গ সুপ্ৰসিদ্ধ। ১৮০৫ অব্দে লর্ড লেক এবং ১৮৭২ অব্দে লর্ড কম্বর মিয়র কর্তৃক এই দুর্গ অবরুদ্ধ হইয়াছিল। দুর্গটি দুর্ভেদ্য বলিয়া ইহা “The Fort of Victory” এবং এই নগর “City of Victory” অৰ্থাৎ “বিজয়নগর” নামে অভিহিত হইত। *
কথিত আছে প্রথম ভরতপুর যুদ্ধে একজন বাঙ্গালী অসাধারণ সাহস ও বীরত্ব প্ৰকাশ করিয়াছিলেন । সমরক্ষেত্রে ইংরেজ সেনানায়ক হত হইলে তিনি সুবেদার ও হাবিলদার প্রভৃতি কর্তৃক অনুরুদ্ধ হইয়া মৃত সেনাপতির পরিচ্ছদ পরিধান করত রণক্ষেত্রে অবতীর্ণ হন। সৌভাগ্যক্রমে তাহার অধিনায়কতায় ইংরেজ পক্ষের জয়লাভ হয়। উক্ত হইয়াছে পরে কর্তৃপক্ষের বিনানুমতিতে সেনাপতির পরিচ্ছদ ধারণ করার অপরাধে প্রথম তাহার ৫০০২ টাকা অর্থদণ্ড হয়, এবং তৎপরে পুনৰ্ব্বিচারে তঁাহার অসাধারণ রাজভক্তি সৎসাহস ও প্ৰতিভার পুরস্কার স্বরূপ গুণগ্ৰাহী ইংরেজ গভর্ণমেণ্ট ণ্ঠাহাকে ৩০ ০০ ০২২ টাকা প্ৰদান করেন। তদবধি তিনি সাধারণ কর্তৃক “জেনারেল” নামে অভিহিত হন। তঁহার নাম ছিল বাবু কালীচরণ ঘোষ। তিনি কলিকাতা সুকিয়াষ্ট্রীটের নিকট বাস করিতেন, তিনি সমর বিভাগের একজন কৰ্ম্মচারী ছিলেন, সৰ্ব্বদা যুদ্ধক্ষেত্রে সেনাধ্যক্ষগণের সহিত অবস্থান হেতু যুদ্ধ কৌশলে তাহার বিশেষ অভিজ্ঞতা জন্মিয়াছিল। তিনি তীক্ষাবুদ্ধি ও প্রত্যুৎপন্নমতির জন্য অনেক সময় লেফটেনাণ্ট কৰ্ণেল, কাপ্তেন, প্রমুখ
... e. “Bharatpur, with an area of about five miles in circuit, was surrounded by a broad deep fosse, from the inner edge of which rose a massive and lofty wall of sun burnt clay, flanked by thirty five bastions. It was idominated by the citadel or, as the natives proud of its supposed impregnability, loved to call it, "The Fort of Victory." which towered on its isolated hill high above the rest of the town and was enclosed by a ditch 150 feet wide, and 50 feet deep,"-Davenport Adams,

